
КОМИ РЕСПУБЛИКАСА ПРАВИТЕЛЬСТВОЛÖН

ШУÖМ

Коми Республикаын гражданаöс видзан мероприятиеяс нуöдысь комитетлöн уджын öткымын юалöм йылысь

Коми Республикаса Правительство шуис:

1. Сетны Коми Республикаын гражданаöс видзан мероприятиеяс нуöдысь комитетлы торъя уджмог содтöдын индöм лыддьöг серти.

2. Лыддьыны вынтöмöн «Коми Республикаын гражданаöс видзан мероприятиеяс нуöдысь комитет йылысь» Коми Республикаса Правительстволысь 2008 во йирым тöлысь 31 лунся 300 №-а шуöм.

3. Тайö шуöмыс вынсялö сiйöс примитан лунсянь.

Коми Республикаса Юралысь                                                                        В.Торлопов 

Сыктывкар

2009 вося öшым тöлысь 1  лун

348 №

Коми Республикаса Правительстволöн 

2009 во öшым тöлысь 1 лунся 348 №-а шуöм дорö

СОДТÖД
Коми Республикаын гражданаöс видзан мероприятиеяс нуöдысь 
комитетлы сетана торъя уджмог
ЛЫДДЬÖГ
Сетны Коми Республикаын гражданаöс видзан мероприятиеяс нуöдысь комитетлы (водзö – Комитет) татшöм уджмогъяс:

1) дасьтыны Виччысьтöм лоöмтор дырйи да военнöй кадö Коми Республикаса йöзöс эвакуируйтан план, сiйöс збыльмöдны да быд во стöчмöдны;

2) дасьтыны урчитöм пöрадок серти Коми Республикаын мусир да мусирысь вöчöмторъяс кисьталöмысь öлöдöм да бырöдöм кузя план;

3) участвуйтны аслас компетенцияын виччысьтöм лоöмторъяслысь мониторинг да прогноз вöчöмын;

4) лöсьöдны да котыртны войтырöс доръян, гражданаöс да мутас виччысьтöм лоöмторъясысь видзан да пöжарысь видзчысян могъяс збыльмöдöм могысь юöртан система да фактографическöй, документальнöй да графическöй юöръяслысь база котыртöм кузя удж;

5) участвуйтны  виччысьтöм лоöмторъясысь öлöдöм да бырöдöм кузя юöръяс урчитöм пöрадок серти чукöртöмын да сетöмын;

6) котыртны да кутны войтырöс дорйöмын веськöдлан техническöй системаяслысь, виччысьтöм лоöмторъяс вермыны лоана либö лоöм йылысь йöзлы висьталан да юöртан  системаяслысь пыр кадö дасьлун;

7)  котыртны да збыльмöдны веськöдлöмын лöсялана отрасльын (юкöнын) Коми Республикаса государственнöй учреждениеяслöн пöжарнöй безопасносьт мераяс;

8) дасьтыны Коми Республикаса пöжарысь видзчысян службаса уджалысьясöс да налöн семьяö пырысьясöс правовöя да социальнöя доръян мераяс збыльмöдöм кузя вöзйöмъяс;
9) котыртны да дорйыны Коми Республикаса йöзöс да мутас Россия Федерацияса оборона министерствоöн  «Ангара» носительлöн – ракеталöн торъя юкöнъяс усяна районъясöн вöдитчигöн».

Вудж. Коснырева Е.Г., 2009 пас 
